
VIVIER AR:

Die gebied Qwagwa, geleé in die omgewing van
Witzieshoek in die noord-oostelike Oranje-Vrystaat, is
kragtens Prok R203 wvan 25 Oktober 1974 uilitgevaardig
ingevolge art 26(1) van die Grondwet van die Bantoetuislande
{tans die Grondwet wan die Nasionale State) 21 van 1971,
as n selfregerende gebied verklaar. Ingevoelge Prok
R169 van 2 Desember 1987 (waarna ek bloot as Prok R169
sal verwys) uitgevaardig kragtens die bevoegdheid aan
hom verleen in art 1(2) van laasgencemde Wet, het die
eerste appellant voorgegee om die gebied van Qwagwa te
wysig deur die inlywing daarby van h Swart dorp naby
Thaba 'Nchu, bekend as Botshabelo. Botshabelo is
ongeveer 270 km vanaf Qwagwa en sowat 64 km vanaf

Bloemfontein gelee. Die respondent, n inwoner van

Botshabelec, het hierna in die QCranje-Vrystaatse Provinsiale
Afdeling aansoek gedoen om n bevel wat verklaar dat Prok
R169 ongeldig is. h Volle regbank van daardie Afdeling
(MALHERBE, HATTINGH RR en FINDLAY Wﬁd R) het die aansoek
met koste toegestaan. Die uitsprake van die Hgf a gquo
is gerapporteer in 1989(3) SA 924. Met verlof wvan die
Hof a quo appelleer die appellant nou na hierdie Hof.

Die feite waarop die respondent se aansoek in die
Hof a guo berus het, is vervat in twee beedigde verklarings,
een deur homself en een deur Dr Erasmus, ‘'h senior lektor
in Volkekunde aan die Universiteit van die Oranje-vrystaat.
Die eerste en tweede appellante het volstaan met
antwoordende beéd%gde verklarings deur mnr J C Heunis,

die destydse Minister van Staatkundige Ontwikkeling en

- Beplanning (namens die eerste appellant) en Dr T K

Mopeli, die Hoofminister in die kabinet van die regering

van Qwagwa (namens die tweede appellant), waarin nie
h enkele feitebewering wat ter ondersteuning van die
aansocek gemaak is, betwis of entken is nie. By die
verhoor van die appél het die twee appellante by wyse
van Kennisgewing van Mosie aansoek gedoen dat hierdie
Hof ingevolge art 22 fan die Wet op die Hooggeregshof
59 van 1959, sekere verdere getuienis toelaat,

alternatiewelik dat die saak na die Hof a guo terugverwys

‘word vir die aanhoor van verdere getuienis. Vir redes

wat later sal éolg, is die aansoek met koste, insluitend
die koste van twee advokate, afgewys.
Die bergagtige en betreklik geiscoleerde gebied

2 of 48000 ha groot

bekend as Qwagwa, wat ongeveer 1300 km
is, word reeds sedert die sestigerjare van die vorige
eeu deur die Suid-Sotho bevolkingsgroep bewoon en beheer.
Die histgriese feite betreffende die teenwoordigheid
van hierdie bevolkingsgroep in die gebied, socos dit blyk

uit Erasmus se beedigde verklaring, relevante wetsbepalings

van die destydse Vrystaatse Republiek asook geskiedenisboeke

soos Theal, History of South Africa 1854-1872 op 246-256

en Eloff, Qos-Vrvstaatse Grensgordel is kortliks die

volgende (omtrent die gebruik van geskiedenisboeke sien

in die algemeen Hoffmann and Zeffertt, Law of Evidence,

4de uitgawe op 424-425 en Schmidt, Bewysregqg, 2de uitgawe

op 199). Na die oorlog van 1865-1866 tussen dig Vrystaatse
Republiek en die Basoetoes het verskeie Basocetoekapteins
gevra om onderdane van die Vrystaatse Republiek te word.
Een van hulle, Paulus Mopeli, n broer van die Opperhoof

van die Basoetoes, Moshesh, is gevolglik gedurende Augustus
1867 met sy volgelinge, wat lede van die Kwenastam was, op
afgelee, onbesette staatsgrond in Witzieshoek gevestig.
Dié stam het daar gebly en nie deelgeneem aan die verdere
botsings tussen die Vrystaatse Republiek en die Basoetoes
nie. Art 3 van Ord 34 van 1877 van die destydse
Vrystaétse Republiek, verwys na_die vestiging in die
volgende woordg; "het grondgebied van Witzieshoek, als
afgegeven aan Paulus Mopelie ter bewoning door heT en

-

zijn volk". {(Vgl ock Crd 3 van 1866.) Gedurende

1875 is n ander Suid-Sothostam, die Tlokwa, ook toegélaat
om hulle in Witzieshoek te vestig. Die Kwena- en
flokwastamme het hul eie stamowerhede gehad. ingevolge
art 1 van Wet 9 van 1898 ié "het volk te Witzieshoek",
onderdane van die Vrystaatse Republiek gemaak. Die
twee gemelde Suid-Sotho stamme heers sedertdien in die .
gebied.

Vir huidige doeleindes is slegs die verdere
geskiedenis van die gebied sedert 1951 wvan belang, en
dit is ten nouste verbonde aan Qwagwa se staatkundige
ontwikkeling sedert daardie datum. Scos Verloren van
Themaat, Staatsxeq, 3 de uitgawe op bl 435-436 daarop
wys, was dit voor 1951 nie staatsbeleid om éfsonderlike
state of selfs selfregerende gehiede vir die landelike
Swart bevolking te skep nie. Alhoewel daar reeds voor
Uniewording sekere gebiede Yi? die bewoning van Swartes

afgesonder is en dié proses daarna by wetgewing voortgesit

is in die Naturellen Grond Wet (later bekend as die Swart
Grondwet) 27 van 1913 en die Naturelletrust en -grond
Wet (later bekend as die Ontwikkelingstrust en Grend
Wet) 18 van 1936, was dit gedoen ten einde beter bestuur
en ekonomiesg vooruitgang van landelike Swartes te ver-
seker. Die Naturelle-Verteenwoordigings-Wet 12 wvan
1936 het voorsiening gemaak vir die instelling van h
Naturelle Verteenwoordigende Raad met adviserende funksies
sowel as vir die verteenwoordiging van Swartes in al
vier die provinsies in die Senaat en die verteenwoordiging
van Swartes in die Xaapprovinsie in die Volksraad en
Kaapse Provinsiale Raad.

In 1951 is die Wet op Bantoe-owerhede (tans
die Wet op Swart 6werhede} 68 van 1951 gepromulgeer. Art
18 van hierdie Wet hetldie Naturelle-Verteenwoordigende
Raad afgeskaf en die grondslag gelé vir h nuwe staatsbeleid

van die ontwikkeling van tradisionele Swart owerheidstelsels

vir die landelike Swart bevclking. Dit is in 1959 gevolg
deur die Wet op die Bevordering van Bantoe-selfbestuur
{later die Wet op die Bevordering van Swart Selfbestuur)
46 van 1959. Tans is die Wet, na sy wysiging deur wet
32 van 1987, bekend as die Wet op die Verteenwoordiging
tussen die Republiek van Suid-Afrika en dig Selfregerenﬁe
Gebiede. Hierdie Wet het die Naturelle-Verteenwoordigings-
Wet van 1936 herroep, met behoud van sekere bestaande
regte wvan individue; Die verteenwoordiging van Swartes
in die Parlement en in die Kaapse Provinsiale Raad het
dus in beginsel tot n einde gekom, Die Wet op Burgerskap
van die Nasionale State 26 van 1970 en die Grondwet van
die Nasionale State 21 van 1971 (waarna ek reeds by die
aanvang van die uitspraak verwys het), het daarna gevolg.
Die bogemelde Wette wat sedert 1951 gepasseer

is, is onlangs deur hierdie Hof oorweeg in Mathebe v

Regering van die Republiek van Suid-Afrika en Andere

1988(3) SA 667(A) en daar is gesé (op bl 631 B-C) dat

die Wette n samehangende sisteem vorm waarkragtens h
hierargie owerheidstelsels daargestel is, 50 het die
Wet op Swart Owerhede voorsiening gemaak vir die instelling
van drie vlakke van regering vir Swartes in hul gebiede,
nl stam-, streeks- en gebiedéowerhede en het art 1 van
die Grondwet van die Nasionale State voorsiening gemaak
vir die instelling van n wetgewende vergadering vir n
Swart gebied wat deur n gebiedsowerheid bestuur word,

of vir sodanige gebied soos aangepas. Artikels 26 tot

362 van laasgenoemde Wet het voorsiening gemaak vir die
verklaring van n gebied wat bestuur word deur h wetgewende
vergadering tot n selfregerende gebied met groter
uitvoerende en ander regeringsmagte.

Die konstitusionele ontwikkeling van Qwagwa

